
内容概要

全书3卷，凡26论。
书中论述了内伤与外感的病因、病状、脉象、治法等，卷上论辨证，卷中论饮食劳倦所伤，卷下论饮
食内伤。
    李东垣为金，元四大家之一，创脾胃学说，提出“内伤脾胃，百病由生”的观点，并创制补中益气
汤等名方，对中医学发展作出了卓越的贡献。
因此。
本书是从事中医教育、科研、临床工作者的重要参考书。

章节摘录

版权页：按《阴阳应象论》云：天之邪气，感则害人五脏。
是八益之邪，乃风邪伤人筋骨。
风从上受之，风伤筋，寒伤骨，盖有形质之物受病也，系在下焦，肝肾是也。
肝肾者，地之气。
《难经》解云：肝肾之气，已绝于内，以其肝主筋，肾主骨，故风邪感则筋骨疼痛，筋骨之绝，则肝
肾之本亦绝矣，乃有余之证也。
又云：水谷之寒热，感则害人六腑。
是七损之病，乃内伤饮食也。
《黄帝针经》解云：适饮食不节，劳役所伤，湿从下受之。
谓脾胃之气不足，而反下行，极则冲脉之火逆而上，是无形质之元气受病也，系在上焦，心肺是也。
心肺者，天之气。
故《难经》解云：心肺之气已绝于外，以其心主荣，肺主卫。
荣者血也，脉者血之府，神之所居也；卫者，元气七神之别名，卫护周身，在于皮毛之间也。
肺绝则皮毛先绝，神无所依，故内伤饮食，则亦恶风寒，是荣卫失守，皮肤间无阳以滋养，不能任风
寒也。
皮毛之绝，则心肺之本亦绝矣。
盖胃气不升，元气不生，无滋养心肺，乃不足之证也。
计受病之人，饮食失节，劳役所伤，因而饱食内伤者极多，外伤者间而有之，世俗不知，往往将元气
不足之证，便作外伤风寒表实之证，而反泻。
心肺，是重绝其表也，安得不死乎？
古人所谓实实虚虚，医杀之耳！
若日不然，请以众人之耳闻目见者证之。
向者壬辰改元，京师戒严，迨三月下旬，受敌者凡半月，解围之后，都人之不受病者，万无一二，既
病而死者，继踵而不绝。
都门十有二所，每日各门所送，多者二千，少者不下一千，似此者几三月，此百万人岂俱感风寒外伤
者耶？

